 
VIDEO 1 – Introduction to the EN scheme
Audience – For all families as an introduction to NHS Resolution and EN 
 
ہم تسلیم کرتے ہیں کہ یہ آپ، آپ کے خاندان اور عزیزوں کے لیے ایک نہایت مشکل وقت ہے، اور ہمیں افسوس ہے کہ آپ کو اس صورتِ حال سے گزرنا پڑ رہا ہے۔ ہمیں امید ہے کہ اس اینیمیشن میں ہم آپ کے کچھ سوالات کے جواب دے سکیں گے۔

NHS Resolution کون ہیں؟
ہم ایک ادارہ ہیں جو NHS کے خلاف دائر کیے جانے والے طبی غفلت کے مقدمات سمیت قانونی دعوؤں ے انتظام کا ذمہ دار ہے۔ ہمارے کردار میں بہتری کے لیے سیکھنے کے عمل کو فروغ دینا اور مریضوں کی دیکھ بھال کے لیے وسائل محفوظ رکھنا شامل ہے۔ 

طبی غفلت کیا ہے؟
'طبی غفلت' کسی طبی ماحول میں ایسا عمل کرنے یا نہ کرنے کو کہا جاتا ہے جو نگہداشت کے متوقع معیار پر پورا نہ اترتا ہو اور اس کے نتیجے میں کسی کو چوٹ یا نقصان پہنچے۔

NHS Resolution کی فوری اطلاع کی اسکیم کیا ہے؟
معالجین اور وکلاء مل کر ایسے واقعات کی پیشگی تحقیق کرتے ہیں جہاں نومولود بچوں کو پیدائش کے وقت مخصوص دماغی چوٹیں آئی ہوں، تاکہ یہ تعین کیا جا سکے کہ آیا نقصان طبی غفلت کے باعث ہوا ہے۔ یہ اسکیم آپ کو فراہم کی گئی نگہداشت کی قانونی پیمانوں کے تحت ابتدائی تحقیقات کرتی ہے اور جہاں طبی غفلت ثابت ہو جائے، وہاں معاوضہ فراہم کیا جاتا ہے۔ یہ اسکیم اس بات کو یقینی بنانے میں معاون ہے کہ بہتری کے اقدامات کیے جائیں اور زچگی و نوزائیدہ کی دیکھ بھال کو بہتر بنانے کے لیے مل جل کر کام کیا جائے۔
EN اسکیم کی تحقیق کا معیار
وہ بچے جو اس معیار پر پورا اترتے ہیں، انہیں لازمی طور پر کم از کم 37 ہفتوں کے حمل کے بعد پیدائش کے مرحلے سے گزرنا چاہیے۔ اس کے علاوہ، ان کے دماغ کا MRI اسکین غیر معمولی ہونا ضروری ہے، جس میں انٹراپارٹم ہائپوکسک اسکیمک اینسیفلوپیتھی یا HIE کی موجودگی کے شواہد ہوں۔ چند غیر معمولی حالات میں ممکن ہے کہ اگرچہ آپ کا بچہ ان معیارات پر پورا نہ اترتا ہو، لیکن ہم پھر بھی مخصوص طبی عوامل کی بنا پر نظرثانی کی ضرورت پر غور کریں۔ جو بچے انتخابی سیزرین سیکشن کے ذریعے پیدا ہوئے ہوں اور وہ بچے جو پیدائش کے پہلے ہفتے یعنی 0-6 دن میں انتقال کر گئے ہوں انہیں اس اسکیم میں شامل نہیں کیا جاتا۔
  
EN اسکیم کی تحقیق کا عمل
ٹرسٹ ایسے بچے کی پیدائش کی اطلاع NHS Resolution کو دے گا جو اسکیم کے معیار پر پورا اترتا ہو۔ ہم آپ کے ساتھ اتفاق رائے سے طے کریں گے کہ آپ سے کتنی بار اور کس طریقے سے رابطہ کیا جائے۔ اگر آپ کسی بھی مرحلے پر اپنے وکلا کی خدمات حاصل کرتے ہیں، تو پھر ہم براہِ راست آپ سے نہیں بلکہ آپ کے وکلا سے رابطہ کریں گے۔اقدام 1       

     موصول ہو جانے کے بعد، ہسپتال آپ کی مکمل شدہ تحقیقات برائے تحفظ زچگی و نوزائیدہ یا MNSI رپورٹ ہمارے ساتھ شیئر کرتا ہے۔ پھر آپ کے بچے کے MRI اسکین کی تفصیلات کی جانچ کی جاتی ہے اور اگر اس میں انٹراپارٹم ہائپوکسک دماغی چوٹ کے شواہد موجود ہوں، تو ہم اگلے مرحلے کی طرف بڑھتے ہیں۔

اقدام 2      

    ہم آپ کی طبی نگہداشت کا ابتدائی جائزہ مکمل کریں گے اور پھر آپ کو نتیجے سے متعلق تحریری اطلاع دیں گے۔ اگر فراہم کی گئی نگہداشت کے بارے میں ایسے ممکنہ خدشات ہوں کہ یہ آپ کے بچے کے زخمی ہونے کا سبب ہو سکتی ہے، تو ہم مکمل قانونی تفتیش انجام دیں گے۔ اگر آپ کا بچہ 1 اکتوبر 2023 کے بعد پیدا ہوا ہے، تو ہم اس کے لیے آپ کی اجازت طلب کریں گے اور آپ سے ایک دستخط شدہ فارم بھیجنے کو کہیں گے، جو ہمیں اضافی طبی ریکارڈ تک رسائی کی اجازت دے گا۔[image: ]



اقدام 3      
                    جیسے ہی ہمیں آپ کی اجازت موصول ہو گی، ہم آپ سے رابطہ کریں گے اور اگلے مراحل کی وضاحت کریں گے۔

اقدام 4    
اس کے بعد ریکارڈز آزاد طبی و قانونی ماہرین کے ساتھ شیئر کیے جاتے ہیں، جو طبی غفلت کے قانونی معیارات کے مطابق آپ کو فراہم کی گئی نگہداشت کا جائزہ لیتے ہیں۔ ماہرین کی اقسام مختلف ہو سکتی ہیں، لیکن عام طور پر اس میں ایک مڈوائف، ایک ماہر امراض نسواں، ایک ماہر امراض نوزائیدگان اور ایک نیوروریڈیولوجسٹ شامل ہوتے ہیں۔
اقدام 5
NHS Resolution ماہرین کی رائے پر غور کرے گا اور آپ کو فراہم کی گئی نگہداشت پر تبادلۂ خیال کے لیے ان سے ملاقات بھی کر سکتا ہے۔ اس کا مقصد یہ فیصلہ کرنا ہے کہ آیا یہ نگہداشت آپ کے بچے کی چوٹ کا سبب بنی یا اس میں کسی طرح حصہ دار رہی اور آیا آپ کا بچہ معاوضے کا حق دار ہے یا نہیں۔ وہ دستاویزات جو قانونی مشاورت دینے یا لینے کے دوران تیار کی جاتی ہیں، "قانونی استحقاق" کہلانے والے اصول کے تحت محفوظ ہوتی ہیں۔ اس کا مطلب یہ ہے کہ ہم آپ کو ماہرین کی رپورٹس یا تحقیق کے دوران تیار کی گئی دیگر دستاویزات کی کاپیاں فراہم نہیں کر سکیں گے۔ اگر آپ اپنے وکلا کی خدمات حاصل کرتے ہیں تو قانونی استحقاق کا اطلاق ان پر بھی ہو گا۔
اقدام 6      

ہم آپ یا آپ کے وکیل کو تحقیقات کے نتیجے سے متعلق تحریری اطلاع دیں گے۔ یہ تفصیلی خط وضاحت کرے گا کہ آیا آپ کو فراہم کی گئی نگہداشت مناسب تھی اور آیا طبی غفلت کی نشاندہی ہوئی ہے یا نہیں۔ یہ خط آپ کے مقرر کردہ کسی بھی وکیل کے ساتھ شیئر کیا جا سکتا ہے۔ براہ کرم نوٹ کریں کہ اگر مزید تحقیقات کی ضرورت پیش آئے تو اس خط کے موصول ہونے میں 18 ماہ سے زیادہ کا وقت لگ سکتا ہے۔




کیا مجھے ذاتی قانونی مشاورت حاصل کرنی چاہیئے؟
آپ کسی بھی وقت خود مختار قانونی مشاورت حاصل کر سکتے ہیں۔ یا پھر، آپ یہ انتظار بھی کر سکتے ہیں کہ تحقیقات کا نتیجہ موصول ہو جائے، اس کے بعد آپ یہ فیصلہ کر سکتے ہیں کہ آیا طبی غفلت کے دعوے کے لیے کسی ماہر وکیل سے رابطہ کرنا مناسب ہوگا۔ ہم نے ان تنظیموں کی تفصیلات فراہم کی ہیں جو آپ کی معاونت کر سکتی ہیں۔

رابطے کی تفصیلات
آپ خاندانی رابطے اور ثالثی کی ٹیم سے ٹیلی فون: 0207 811 6263 (پیر سے جمعہ) یا بذریعہ ای میل nhsr.enteam@nhs.net پر رابطہ کر سکتے ہیں۔ 

میں مشورے/معاونت کے لیے کہاں جا سکتا/سکتی ہوں؟
متعدد تنظیمیں موجود ہیں جو آپ کو مشورے کی رہنمائی فراہم کرتی ہیں اور متاثرہ خاندانوں کی معاونت کر سکتی ہیں۔ مزید معلومات کے لیے براہ کرم NHS Resolution کی ویب سائٹ پر مریضوں، خاندانوں یا دیکھ بھال کرنے والوں کے لیے معاونت – NHS Resolution ملاحظہ کریں۔
معاون تنظیمیں  [to go under animation]

Action against Medical Accidents (AvMA) 
www.avma.org.uk 
AvMA ایک آزاد فلاحی تنظیم ہے جو ناقص طبی نگہداشت سے متاثرہ افراد کو مفت مشورہ، معلومات اور معاونت فراہم کرتی ہے۔ یہ تنظیم آپ کو ایسے وکلاء کے پاس بھی بھیج سکتی ہے جو اس شعبے میں مہارت رکھتے ہیں اور AvMA سے تسلیم شدہ ہیں۔ AvMA خاندانوں کوMNSI زچگی کی تحقیقات، فوری نوٹیفکیشن اسکیم اور دیگر طریقہ کار کے بارے میں مشورہ اور معاونت فراہم کر سکتا ہے۔ AvMA کی ٹیلی فون ہیلپ لائن بھی مفت مشورہ فراہم کرتی ہے اور پیشہ ور رضاکار اس کا عملہ ہیں۔ ہیلپ لائن پیر تا جمعہ صبح 10 بجے اور سہ پہر 3.30 کے درمیان کھلی رہتی ہے۔ ٹیلی فون: 0345 123 23 52۔

Bliss 
hello@bliss.org.uk 
ایک قومی فلاحی تنظیم جو قبل از وقت یا بیمار پیدا ہونے والے بچوں اور ان کے خاندانوں کی معاونت کرتی ہے۔ یہ تنظیم مفت فون ہیلپ لائن کے ذریعے مشورہ اور معاونت فراہم کر سکتی ہے۔ ٹیلی فون: 020 7378 1122۔

Citizens Advice Bureau 
www.citizensadvice.org.uk 
رضاکار کی جانب سے مفت مشورہ فراہم کیا جاتا ہے، جو آپ کو کسی قانونی مشیر سے رابطہ کروانے میں مدد کر سکتا ہے۔

Law Society 
www.lawsociety.org.uk 
ایک تنظیم جو یہ معلومات فراہم کر سکتی ہے کہ آزاد قانونی مشاورت حاصل کرنے کے لیے طبی غفلت کے کسی ماہر وکیل سے کیسے رابطہ کیا جائے۔

NHS Improving Access to Psychological Therapy 
www.england.nhs.uk/mental-health/adults/iapt/ 
IAPT سروس کے ذریعے علاقائی سطح پر مفت نفسیاتی علاج تک رسائی فراہم کی جاتی ہے۔ یہ سروس فراہم کردہ لنک کے ذریعے حاصل کی جا سکتی ہے، جہاں آپ کے علاقے میں دستیاب خدمات اور خود رجسٹریشن کی تفصیلات بھی شامل ہیں۔

Peeps HIE 
www.peeps-hie.org
ان خاندانوں کو وہ معاونت فراہم کرتا ہے جو ہائپوکسک اسکیسمک اینسیفالوپیتھی (HIE) کے ساتھ پیدا ہونے والے بچوں سے متاثر ہیں۔ ٹیلی فون: 0800 987 5422۔

Sands 
www.sands.org.uk 
Sands ایک فلاحی تنظیم ہے جو کسی بھی ایسے فرد کو معاونت فراہم کرنے کے لیے قائم کی گئی ہے جو ایک بچے کے انتقال سے متاثر ہو اور غمزدہ والدین کو فراہم کی جانے والی نگہداشت کو بہتر بنانے کے لیے کام کرتی ہے۔

The Samaritans 
www.samaritans.org 
سماریٹنز 24 گھنٹے سننے اور مشورہ دینے کی ایک مفت سروس ہے، جو سال کے 365 دن دستیاب ہے۔ آپ کسی بھی فون سے کسی بھی وقت 116 123 پر برطانیہ اور آئرلینڈ سے کال کرکے ان سے رابطہ کر سکتے ہیں۔

